
Annotatsiya. Mazkur maqolada Markaziy Osiyo mintagasidagi ko‘ptomonlama munosabatlar dinamikasi tahlil
qilingan. Jumladan Markaziy Osiyo mamlakatlarining BMT, MDH, ShHT, YeXHT, MOHT, TDT kabi xalgaro va

mintaqaviy tashkilotlar, ITB, OTB, Jahon Banki, Xalqaro valyuta jamg‘armasi va boshqa iqtisodiy tuzilmalar,
shuningdek, Markaziy Osiyo+ formatlari doirasidagi o‘zaro hamkorlik aloqalari yoritib berilgan.

Kalit so‘zlar: Markaziy Osiyo, ko‘ptomonlama munosabatlar, BMT, MDH, ShHT, YeXHT, MOHT, TDT, xalqaro va
mintaqaviy tashkilotlar, iqtisodiy tuzilmalar.

DOI: https://doi.org/10.47390/SPR1342V511Y2025N02

Markaziy Osiyo mamlakatlari o‘zaro hamkorligi ikki va ko‘ptomonlama hamkorlikka
asoslangan. Mintaqga jahon siyosiy maydoniga va zamonaviy xalqgaro munosabatlarda oz o‘rni
va salohiyatiga ega. O‘zbekiston Prezidenti Sh. Mirziyoyev ta’kidlaganidek, “Yevrosiyo
kengliklarining naqt “yuragi”da joylashgan mintaqamiz Yevropa va Yaqin Sharq, Janubiy va
Sharqiy Osiyoni o‘zaro bog‘lovchi ko‘proq bo‘lib, Rossiya va Xitoy singari qudratli davlatlar
bilan chegaradosh” [1;460]. Shu jihatdan Markaziy Osiyodagi ikki va ko‘ptomonlama xalgaro
munosabatlar muhim ahamiyatga ega. Tarix fanlari doktori, professor M. Raximovning
ta’kidlashicha, “Sovet Ittifoqi parchalanganidan keyin O‘rta Osiyo respublikalari yangi ikki
tomonlama va ko‘p tomonlama munosabatlarni shakllantirishga harakat qildilar. Qisqa vaqt
ichida Markaziy Osiyo davlatlari ko‘plab davlatlar tomonidan rasman tan olindi va ularning
aksariyati bilan diplomatik alogalar o‘rnatildi, diplomatik vakolatxonalar almashildi. Mintaga
davlatlari asosiy xalqaro tashkilotlarga qo‘shildi, jumladan, BMT, EXHT va Markaziy Osiyo
davlatlari mintaqaviy tashkilotlarga, jumladan, Iqtisodiy hamkorlik tashkiloti (EKO) va Islom
konferensiyalari tashkilotlariga a’zo bo‘ldi. Shuningdek, Markaziy Osiyo respublikalari

Markaziy Osiyo hamkorlik tashkilotlari (MOHT), Yevroosiyo iqtisodiy Hamjamiyati (EvrAzES),
Mustaqil Davlatlar Hamdo‘stligi (MDH) va Shanxay Hamkorlik Tashkiloti (ShHT) kabi
mintaqaviy tashkilotlarning hammuassislari bo‘lgan. Mintagqaviy hamkorlik barqaror iqtisodiy
o‘sish va taraqqiyot uchun zarur bo‘lgan mintaqada tinchlik va xavfsizlikni saqlashning muhim
omiliga aylanishi mumkin”[2;97].

Markaziy Osiyoda ko‘ptomonlama hamkorlikning asosiy yo‘nalishlari - iqtisodiy sohada
savdoni rivojlantirish, mintaqaviy savdo to‘siglarini bartaraf etish, erkin savdo zonalarini
yaratish, transport, energetika, suv resurslari va kommunikatsiya tizimlarini birlashtirish,
mintaqaviy investitsiyalarni jamlash, xususan, energetika, kon sanoati va turizm yo‘nalishlarini,
xavfsizlik va barqarorlik sohasida - mintaqaviy xavfsizlik va barqarorlik, transmilliy
jinoyatchilikka qarshi kurash: narkotik savdosi, terrorizm va ekstremizmga qarshi birgalikda
kurashish, chegaralarni aniglash va chegara nazoratini mustahkamlash, suv resurslarini
boshqarish, adolatli tagsimlash va foydalanishga qaratilgan.

Madaniy-gumanitar hamkorlik sohasida esa madaniy va ilmiy almashinuvlar, madaniy
tadbirlar, san’at festivallari, ta’lim va rivojlantirish, axborot texnologiyalarini rivojlantirish:
mintagaviy axborot tarmogqlarini rivojlantirish va texnologik hamkorlikni kuchaytirish
kabilarni gamrab oladi.

Mintaqa davlatlarining ko‘ptomonlama hamkorligi xalqaro va mintaqaviy tashkilotlar,
siyosiy va iqtisodiy tuzilmalar, o‘zaro hamkorlikni rivojlantirishga oid turli platforma va
formatlar orqali amalga oshiriladi (1-jadvalga qarang).

Jadval: Ne1l.
Markaziy Osiyoda ko‘ptomonlama hamkorlik
Markaziy Osiyo davlatlari
Xalqgaro Mintaqaviy Iqtisodiy Muloqot
tashkilotlar tashkilotlar tuzilmalar platformalari
BMT MDH OTB Yaponiya + Markaziy
Osiyo
ShHT DT [HT Rossiya +-Marka21y
Osiyo
K Markazi
NATO Yel JB guruhi oreya » Markazly
Osiyo
EXHT KXShT EOIH S5+1
Maslahat
AYSESKO astahat XV] Makon va yo'l
uchrashuvlari

Rossiyaning Valday klubi ekspertlarning ta'kidlashicha, Markaziy Osiyoda
ko‘ptomonlama hamkorlikning 7 ta asosiy vektorlari mavjud. Ular: 1) Postsovet vektori (MDH,
KXShT, EOII), 2) Xitoy vektori (ShHT), 3) Turk vektori (TDT, TURKSQY), 4) Yevropa vektori (EI),
5) Amerika vektori (C5+1), 6) Kaspiy vektori (Kaspiy bo‘yi davlatlari sammiti, Kaspiy dengizi
mubhitini muhofaza qilish bo‘yicha hadli dasturi), 7) Sharqiy Osiyo vektori (Markaziy
Osiyo+Yaponiya, Markaziy Osiyo+Koreya)ni [3] tashkil etadi. Ushbu vektorlar doirasidagi
ko‘ptomonlama hamkorlik va muloqot formatlarida Markaziy Osiyo respublikalari hamda
mintaqadan tashqaridagi ishtirokchilarning ishtirok etadilar.

Ta’kidlash kerakki, birinchi o‘rinda Markaziy Osiyo davlatlarining ko‘ptomonlama
hamkorligida eng avvalo xalqaro-global vektorni hisobga olish zarur. Chunki, Markaziy Osiyo
davlatlari BMT va uning turli ixtisoslashgan muassasalari doirasida olib boriladi. Mintaqaning
barcha mamlakatlari o'z mustagqilliklarining ilk yillaridayoq BMTga a’zo bo‘lgan. Tashkilot
faoliyatida ishtirok etib mintaqa va oz davlatlari muammolariga oid xalqaro tashabbuslarni
ilgari suradilar. BMT Bosh Assambleyasida ilgari surilgan tashabbuslarni amalga oshirishda
bir-birlarini qo‘llab-quvvatlab ovoz beradilar, xalgaro va mintaqaviy masalalar bo‘yicha o‘zaro
yordamga tayanadilar. Shuningdek, mintaga davlatlarining ikki tomonlama hamkorligi BMT
Nizomi, turli xalqaro huquqiy normalardan kelib chiggan holda amalga oshiriladi. BMTning
madaniyat sohasidagi tashkilotlariga, jumladan YUNESKOning turli ro‘yxatlariga tarix va
gadriyatlar umumiyligi asosida qo‘shma nomzodlarni ilgari suradilar.

Markaziy Osiyoda ko‘ptomonlama hamkorlikning mintaqaviy vektori o‘zaro
hamkorlikning eng asosiy jihatidir. Chunki, mintaga davlatlari regional muammolarni o‘zaro
hal etish, hamkorlikni yanada mustahkamlash, siyosiy qarashlarni muvofiglashtirish, savdo-
igtisodiy va madaniy aloqalarni yanada rivojlantirishga garatilgan mintaqaviy tashkilot va
formatlarda ham alogalar olib boradilar.

Tarix fanlari doktori, professor M. Raximovning ta’kidlashicha, Markaziy Osiyoda
mintaqa doirasida davlatlararo va ko‘p tomonlama munosabatlarni shakllantirish jarayoni
murakkab jarayonlardan biridir. 1992-yilda Qozog‘iston, Qirg‘iziston, O‘zbekiston, Tojikiston
va Turkmaniston Markaziy Osiyo mintagaviy hamkorligining davlatlararo tuzilmasini tuzdilar,
uning asosiy magsadi umumiy iqtisodiy makon va yagona mintaqaviy bozorni shakllantirish
orqali igtisodiyotni birlashtirishga qaratilgan edi [4;337].

Ta’kidlash kerakki, Markaziy Osiyodagi ko‘ptomonlama hamkKkorlikning asosiy
xususiyatlari “Janub-Janub” va “Shimol-Janub” formatlariga mos keladi. Xususan, “Janub-
Janub” formatida Markaziy Osiyo mamlakatlarining o‘zaro va mintaqalararo hamkorligi,
“Shimol-Janub” formatida esa ushbu davlatlarining global hamda mintaqaviy tuzilmalar bilan
munosabatlari aks etadi.

Mintagada umumiy iqtisodiy makonni shakllantirish yo‘li bilan iqtisodiy birlashuvga
erishish va yagona mintaqaviy bozorni tashkil etish Tashkilotning asosiy magqgsadi etib
belgilandi. Hududdagi ikki va ko‘p tomonlama integratsiya yo‘nalishida 1994-yilda qabul
qilingan Qozog‘iston, O‘zbekiston va Qirg‘iziston o‘rtasida yagona iqtisodiy maydon yaratish va
1995-yilda gabul qilingan Qozog‘iston, Qirg'‘iziston va 0‘zbekistonning 2000-yilgacha bo‘lgan
muddatga mo‘ljallangan iqtisodiy integratsiya bo‘yicha dasturlarni muhim qadam sifatida
Keltirish mumkin. 1998-yilda bu struktura «Markaziy Osiyo iqtisodiy hamjamiyati» deb
nomlandi. 2002-yil fevralda O‘zbekiston, Qozog‘iston, Qirg'‘iziston va Tojikiston prezidentlari
uchrashuvida esa rasmiy ravishda Markaziy Osiyo Hamkorligi Tashkiloti (MOHT) tuzildi
[5;316-317].

MOHT Markaziy Osiyo hamkorligi tashkiloti mintaga davlatlari rahbarlari tomonidan
integratsiya doiralarida 200 dan ortiq hujjatlar imzolangan, biroq ularni amalga oshirish
mexanizmlarida amaliy qadamlar ko‘zga tashlanmadi. Bunga asosiy sabab Markaziy Osiyo
mintaqasi davlatlari yondashuvlarining turlicha bo‘lishi edi. Jumladan, Markaziy Osiyo suv
resurslaridan foydalanish borasida yagona yondashuv ishlab chiqilmadi. Sirdaryo hamda
Amudaryo singari transchegaraviy daryolarining suv-energetik resurslaridan barcha
davlatlarning ehtiyojlari hisobga olinmasligi qo‘shni mamlakatlarda ma’lum darajada

qiyinchiliklar keltirib chiqaradi. 2004-yil kuzatuvchi maqomidagi Rossiya Federatsiyasi
MOHTning to‘laqonli a’zoligiga qabul qilindi. 2006-yil MOHTning Sankt-Peterburg sammitida
MOHTning EIH (YevraAzES)ga®™ integratsiya qilindi [6;312]. Tashkilotning nomi, maqomi va
statusining o‘zgarishi bilan Markaziy Osiyodagi ko‘ptomonlama hamkorlikning dastlabki
mintaqaviy formati postsovet vektoriga aylandi.

Markaziy Osiyo hamkorligi tashkiloti va Yevrosiyo iqtisodiy hamjamiyatining birlashishi
a’zo-mamlakatlarning to‘laqonli iqtisodiy rivojlanishiga yordam berishi mumkin edi, biroq bu
jarayonda o‘zaro Kkelishuvga erishishning imkoni bo‘lmadi. 2015-yil Rossiya, Belarus,
Qozog'iston, Qirg‘iziston va Tojikiston davlatlari Yevrosiyo iqtisodiy hamjamiyati (YevraAzES)
negizida Yevrosiyo iqtisodiy ittifoqi (EOII)ni tuzildi. EOIl a’zo davlatlari - Rossiya Federatsiyasi,
Belarus Respublikasi, Qozog‘iston, Qirg‘iziston va Armaniston davlatlarining umumiy maydoni
20,2 million kvadrat kilometrni, aholisi aholisi esa 200 milliondan ortiq kishini, YaIM hajmi
yiliga 1,9 trln AQSh dollarni tashkil etadi. 2021-yilda O‘zbekiston Yevrosiyo iqtisodiy ittifogida
“kuzatuvchi davlat” maqomida ishtirok etadigan bo‘ldi.

Markaziy Osiyoda ko‘ptomonlama mintaqaviy hamkorlikning yana bir formatlaridan
biri bu - Orolni qutqarish xalqaro jamg‘armasi bo‘lib, u 1993-yil Orolning ekologik holatini
yaxshilashga qaratilgan ekologik va ilmiy-amaliy loyihalar va dasturlarni ishlab chiqish va
moliyalashtirish maqsadida tashkil etilgan. Markaziy Osiyoning barcha davlatlari
Jamg‘armaning ta’sischilari hisoblanadi. Jamg‘arma faoliyati muhim ahamiyatga ega: u mintaqa
aholisi hayotini yaxshilash, ekologik tiklanish jarayonini tezlashtirish va xalqaro hamkorlikni
rivojlantirish uchun gimmatli hissa qo‘shadi. Ushbu jamg‘armani Markaziy Osiyo davlatlari
ko‘ptomonlama hamkorligining uzoq davom etib kelayotgan va ma’lum bir magsadni amalga
oshirish uchun yakdil fikrlarni bir joyga jamlagan format sifatida baholash mumkin. Siyosiy
fanlar doktori, professor Q.Jo‘rayevning fikricha. “Markaziy Osiyoda mintaqaviy hamkorlikni
yo‘lga qo'yish va uning institutsional mexanizmlarini yaratish yo‘lida oldin ham bir-necha bor
urinishlar bo‘lgan edi. Bunga misol sifatida o‘tgan asrning 90-yillarida mintagada paydo bo‘lgan
turli integratsion loyihalar, xususan, Markaziy Osiyo iqtisodiy hamjamiyati, Markaziy Osiyo
hamkorlik tashkiloti va Markaziy Osiyo ittifoqi kabi tashkilotlarni keltirish mumkin. Biroq
bunday integratsion loyihalar pirovardida hech gqanday natijasiz yakunlangan. Buning gator
obyektiv va subyektiv sabablari bor, albatta. Ushbu integratsion loyihalarni ro‘yobga chigarish
yo‘lida gov bo‘lgan to‘siglardan biri endigina mustaqillikka erishgan Markaziy Osiyo
mamlakatlarida milliy davlatchilikni shakllantirish bilan bog'liq jarayonlardir. O‘shanda barcha

“«_ ¢

davlatlar “o‘z yog‘iga o'zi qovrilib”, ichki muammolar girdobida qolib ketgan va mintaqaviy
hamkorlik masalalariga unchalik e’tibor garatilmagan edi”[7].

Markaziy Osiyo hamkorligi tashkilotining funksional vazifalari va maqsadlari bilan birga
EOllga o‘zgartirilganidan so‘ng uzoq vaqt davomida ko‘ptomonlama hamkorlikning faqatgina
mintaqaga doir boshqga formati qolmadi. Bu esa uzoq vaqt mintaqada siyosiy, iqtisodiy hamda
xalgaro hamkorlikka oid mavjud muammolar oz yechimini topmasligiga olib keldi. Chunki,
Markaziy Osiyoda ayrim muammolarni bir yoki ikki davlatlar ishtirokida hal etish imkoniyatlari
mavjud emas. Shunday sharoitda faqatgina Markaziy Osiyo mintaqasiga tegishli, tashqi

aktorlarning aralashuvidan holi muloqot platformasini yaratish zaruriyati vujudga kelgan ed.i.

*2000-yil oktyabrda Bojxona ittifoqi negizida Yevroosiyo iqtisodiy hamjamiyati (YevrOsIH) tuzildi. Uning tarkibiga Belarus,
Qozog'iston, Qirg‘iziston, Rossiya Federatsiyasi va Tojikiston kirgan. 2005-yil O‘zbekiston ham YevrOsIHga kirgan va
2008-yilda ba’zi bir masalalar bo‘yicha 0z a’zoligini to‘xtatdi.

Mazkur platformani yaratish tashabbusi 2017-yil O‘zbekiston Respublikasi Prezidenti Shavkat
Mirziyoyev tashabbusi bilan BMT Bosh Assambleyasining 72-sessiyasida ilgari surildi. Shundan
so‘ng 2018-yilda mazkur mintaqaviy platforma ya’ni Markaziy Osiyo davlatlarining Maslahat
uchrashuvi Ostona shahrida o‘tkazildi. Uning ahamiyati shundaki, Maslahat uchrashuvlari
faqatgina mintaqa davlatlariga xos bo'lib, u tashqi o‘yinchilardan holi, ichki muloqot formatidir.
Siyosatshunos F.Tolipovning ta’kidlashicha, Maslahat uchrashuvlari “Markaziy Osiyo
mamlakatlari va xalqlari ozining mintaqadagi identiteti - o‘zligini e’tirof etishini anglatadi, ayni
hol ularning mintaqadagi alohida modus vivendisini® belgilab berishi kerak” [8]. Demak,
Maslahat uchrashuvlari mintaqaviylik sari tashlangan dastlab amaliy qadamdir. Mintaqa
davlatlarining ikkinchi Maslahat uchrashuvi Toshkent shahrida bo‘lib o‘tdi. Shundan so‘ng
ushbu format doimiy ravishda o‘tkaziladigan an’anaviy muloqot platformasiga aylandi. Har bir
uchrashuvda yangi tashabbus va loyihalar ilgari surilmoqda.

Markaziy Osiyo mamlakatlari integratsiyasi tomon tashlangan muhim gadam bo'lib,
uning institutsional tarzda rivojlanishi mintaga mamlakatlarining ko‘p tomonlama hamkorlikni
do‘stlik, yaxshi qo‘shnichilik va o‘zaro manfaatlilikka asoslangan diplomatiya hamda BMT va
boshga xalqaro tashkilotlar doirasida yangi qo‘shma tashabbuslar va loyihalarni amalga
oshirish imkoniyatini yaratadi.

Markaziy Osiyo mamlakatlarining barchasi MDH, ShHT, TDTning a’zolaridir.
Turkmaniston esa BMTdagi neytrallik statusi doirasida har ikkala tashkilotda kuzatuvchi, taklif
etilgan mehmon, assotsiatsiya a’zosi sifatida ishtirok etadi. Markaziy Osiyo davlatlari ushbu
tashkilot doirasida o‘zaro hamda Tashkilotga a’zo boshqga davlatlar bilan moliya, gumanitar,
ijtimoiy-siyosiy, ilmiy-texnik, xavfsizlik, huquqiy, parlamentar, chegaralar va dinlararo
hamkorlik kabi sohalarda faoliyat olib boradi.

Bugungi kunda Markaziy Osiyoda 10 dan ziyod “Markaziy Osiyo+” formatlari doirasida
40 ga yaqin davlat bilan faol hamkorlik qilmoqda. Xalgaro munosabatlarda “Markaziy Osiyo +”
yoki “5+1” formatlari yuzaga keldi. Bunda Markaziy Osiyo va biror mintaga masalan, Markaziy
Osiyo+Yevropa ittifoqi, Markaziy Osiyo+Janubiy Osiyo shuningdek, “5+1” deb ataluvchi
muloqot formatida “5” - Markaziy Osiyoning beshta davlati “1” xalqaro hamkor davlatni
xususan, “S5+1” (Markaziy Osiyo +AQSh)ni ko‘zda tutadi.

Markaziy Osiyoda mazkur shakldagi dastlabki muloqot formati 2004-yilda Yaponiya
tomonidan tashkil etilgan Markaziy Osiyo + Yaponiya (Central Asia plus Japan) [9;77-87.]
hamkorlik mexanizmi edi. Bu muloqot Yaponiyaning Markaziy Osiyoda mintaqasida nufuzni
yuksaltirish, ].Nay qayd etgan “yumshoq kuch” mexanizmlarini ishga solish, muqobil energiya
manbalari va zaxiralari istigbolni belgilash, yangi bozorlar ochish hamda investitsiya muhitini
rivojlantirish borasida ko‘ptomonlama hamkorlik olib borish magsadida tashkil etilgan.
Yaponiya ushbu format doirasida mintaga mamlakatlari taraqqiyotiga hissa qo‘shishga harakat
qildi, turli sohalarda rivojlanishga qaratilgan mablag'lar ajratdi. Yaponiyaning Markaziy Osiyo
davlatlariga yo‘naltirilgan investitsiyalari asosan infratuzilmalar, transport va logistika, yo‘llar,
ko‘priklar, gidroelektro stansiyalar, suv inshootlari va boshga obyektlarini qurishga jalb etildi.
“Markaziy Osiyo+Yaponiya” hamkorligi mintaqa davlatlarining ishonchli muloqot formatiga
aylandi. Shundan so‘ng mintagada “Markaziy Osiyo+Rossiya”, “Markaziy Osiyo+Xitoy”,
“Markaziy Osiyo + Janubiy Osiyo” “Markaziy Osiyo + Koreya”, “Markaziy Osiyo+Yevropa ittifoqi”
[10] va boshqa turli formatlar yuzaga keldi.

*Modus vivendi - xalgaro munosabatlarda doimiy kelishuvlarga asos bo‘ladigan dastlabki muloqotlarni anglatadi.

Ushbu formatlar orasida G‘arbiy yo‘nalishdagi “S5+1” formati AQShning Markaziy
Osiyoga nisbatan tashqi siyosatining asosiy vektorlaridan biri sifatida ahamiyatga ega.
Ekspertlarning ta’kidlashicha, “S5+1” formati Markaziy Osiyo mamlakatlari bilan iqtisodiy,
investitsiyaviy, gumanitar, mintaqaviy hamkorlik va xavfsizlik sohasidagi munosabatlarni
jadallashtirish uchun hamkorlikning samarali mexanizmi sifatida xizmat qilishi mumkin. Xitoy
- Rossiya “5+1” formati nisbatan yaqginda joriy qilingan bo‘lsa-da, barcha tomonlarning
samarali hamkorlik qilishga tayyorligiga qarab, ijobiy natijalarni berishi kutilyapti. Shu bilan
birga, “C5+1” hamkorlik formati doirasida qo‘llab-quvvatlanayotgan CASA-1000 (Markaziy va
Janubiy Osiyo elektr ta’'minoti loyihasi) va Turkmaniston-Afg‘oniston-Pokiston-Hindiston
tabiiy gaz quvuri loyihalari moliyalashtirish va Afg'onistondagi xavfsizlik bilan bog‘liq
masalalar tufayli hozircha amalga oshirilmadi” [11].

Muloqot formatlarining samarali mexanizmlari ushbu shakldagi hamkorlikni yanada
rivojlantirishga asos bo‘ldi. Natijada Markaziy Osiyoda “O‘zbekiston-AQSh-Afg‘oniston” uch
tomonlama  uchrashuvlari, “O‘zbekiston-Yaponiya-Afg‘oniston”,  “O‘zbekiston-Xitoy-
Afg‘oniston” rasmiy muzokaralari ham yuzaga keldi.

Ushbu formatlar mintaqaviy yoki mintagalararo muammolar yechimini
muvofiglashtirish, nizoli masalalarni muvozanatlashtirish, turli xalqaro tadbirlarga kreativ
yondashish, shuningdek, preventiv va xalq diplomatiyasidan samarali foydalanish hamda
mintaqgalar o‘rtasida o‘zaro hamkorlikni rivojlantirishning samarali mexanizmi sifatida xizmat
qiladi.

Markaziy Osiyoda Kko‘ptomonlama hamkorlik mintaga integratsiyasi, tinchligi,
barqarorligi va iqtisodiy-madaniy taraqqiyoti uchun muhim omillardan biri hisoblanadi. Bu
mintaga taraqqiyotiga hissa qo‘shadi, strategik raqobatga va Realpolitik™ jarayonlariga barham
beradi, Idealpolitik*™ holatiga yo‘l ochadi, Markaziy Osiyoda siyosiy identikligi va birligini
rivojlantiradi.

